
Sinniesus festajolus.

Sa festa de Santu Giusepi in Solanas.

Comenti scius totus, Solanas fait parti de su Comunu de Sinnia.

De cras, su 10 de Austu in Solanas, at a incumentzai sa festa po Santu Giusepi, innoi ddoi est una cresia.
Mons. Cesare Perra in su libru cosa sua chistionat de su fabricu de custa crésia e contat:

"pru che una crésia est una Capella fabricada po assisti spiritualmenti giai 500 sinniesus chi traballant in
cuddu logu. Si ndi pesat in pitzus de una argiola arregalada de Allicheddu Arrubiu. Est stétia fabricada
cun su dinai intregau de su Papa Pio XI e benedixa de Mons. Ernesto Piovella, Arciobispu de Casteddu,
su 27 de maju de su 1930, asuta de su guvernu parrochiali de su Canonigu Paderi.

In su 1947 sa crésia est stetia oficiada de su Vicariu de Crabonaxa."

Sa crésia est stetia de pagu arrecasciada.

Comenti eus giai nau sa festa at a incumentzai cras su 10 de Austu cun sa prucessioni chi arribat a sa
cresia se Santu Giusepi partendi de sa crésia parrochiali de Nosta Sennora de sa Fidi.

A meri sa prima dii de festa tzivili at a biri s'opera lirica "Elisir d'amore" de Donizetti. Is diis a sighiri
ant a biri spetaculus po mannus e pipius.

Su 13 de Austu su santu at a furriai in sa cresia de sa Parrochia e po acabai totu a is 10 e cuartu de su
noti nci ant a essi is fogus.

"Patriarca poderosu

de privilégiu dotau,

in morti veru abogau

de Maria, Giusepi su sposu"”



